
Seilwaith rheilffyrdd Cymru yn y dyfodol 
 
Diben 
1. Mae'r papur hwn yn cyflwyno tystiolaeth i'r Pwyllgor Menter a Dysgu ar 

gyfer ei ymchwiliad i seilwaith rheilffyrdd Cymru yn y dyfodol. Mae'n 
esbonio sut y mae Llywodraeth Cynulliad Cymru yn arfer ei phwerau 
statudol a sut yr ydym yn cydweithio ar lefel y DU, yn genedlaethol ac yn 
rhanbarthol â'n partneriaid yn y diwydiant rheilffyrdd i sicrhau gwelliannau 
i'r seilwaith rheilffyrdd ac i wasanaethau trên yng Nghymru. 

 
Cefndir   
 
2. Yn sgil Deddf Rheilffyrdd 2005 a Deddf Trafnidiaeth (Cymru) 2006, mae 

Llywodraeth Cynulliad Cymru wedi sefydlu fframwaith newydd ar gyfer 
cynllunio a darparu ym maes trafnidiaeth, gan ddefnyddio ei phwerau 
newydd i'r eithaf.  Mae Strategaeth Drafnidiaeth Cymru yn amlinellu'r 
weledigaeth hirdymor am rwydwaith drafnidiaeth fodern a chynaliadwy. 
Mae'r Cynllun Trafnidiaeth Cenedlaethol yn manylu ar y modd y bydd y 
weledigaeth hon yn cael ei gwireddu dros y pum mlynedd nesaf.  Mae hyn 
yn cynnwys cynlluniau Llywodraeth Cynulliad Cymru i sicrhau gwelliannau 
i'r seilwaith rheilffyrdd a gwasanaethau trên er budd teithwyr yng Nghymru. 

 
3. Bydd Llywodraeth Cynulliad Cymru yn dal ati i gydweithio'n agos â 

Llywodraeth y DU, Network Rail, cwmnïau trên ac eraill i sicrhau 
gwelliannau ym maes rheilffyrdd yng Nghymru, fel y disgrifir isod.  
Llywodraeth Cynulliad Cymru sy'n gyfrifol am wasanaethau Cymru o dan 
fasnachfraint rheilffyrdd Cymru a'r Gororau, a gall ddarparu cyllid i wella'r 
rheilffyrdd.  Serch hynny, Llywodraeth y DU sy'n gyfrifol am nodi'r hyn 
sydd ei angen gan Network Rail ledled Cymru a Lloegr, ac am ariannu 
hynny, yn dilyn ymgynghoriad â Llywodraeth Cynulliad Cymru.  Yn ogystal 
â hynny, Llywodraeth y DU sydd hefyd yn dal yn gyfrifol am faterion megis 
hygyrchedd cerbydau trên a gorsafoedd. Byddwn yn cadw llygad ar ein 
pwerau statudol dros y rheilffyrdd ac efallai wrth inni ddatblygu mentrau 
mwy arloesol ar gyfer trafnidiaeth, y bydd angen inni sicrhau rhagor o 
bwerau. 

 
Datblygiadau cenedlaethol (Cymru a Lloegr) 
 
4. Mae Llywodraeth Cynulliad Cymru yn cydweithio'n agos â'r Adran 

Drafnidiaeth a Network Rail i wella'r seilwaith rheilffyrdd er budd teithwyr 
yng Nghymru, a hynny ar lefel y DU, yn genedlaethol ac yn rhanbarthol, fel 
y disgrifir isod.  Rydym yn cydweithio â'n partneriaid yn y diwydiant 
rheilffyrdd ledled y DU i sicrhau gwelliannau i'r seilwaith rheilffyrdd ac i 
wasanaethau trên, er budd teithwyr yng Nghymru.  

 



Strategaethau Defnyddio Llwybrau  
 
5. Ers ennill pwerau o dan Ddeddf Rheilffyrdd 2005, mae Llywodraeth 

Cynulliad Cymru wedi bod yn aelod o'r grŵp llywio ar gyfer pob un o 
Strategaethau Defnyddio Llwybrau Network Rail. Yn y fforymau hyn, 
mae'n cydweithio â Network Rail, cwmnïau trên, Passenger Focus ac 
eraill.  Datganiadau cynllunio 10 mlynedd yw'r Strategaethau Defnyddio 
Llwybrau hyn. Maent yn nodi bylchau a mannau gwan yn y seilwaith 
rheilffyrdd ac mewn gwasanaethau trên, ac yn argymell atebion i fodloni'r 
twf mewn galw yn y dyfodol.  Cyhoeddwyd Strategaeth Defnyddio 
Llwybrau Cymru yn 2008, yn nodi sut y byddwn yn delio â'r twf tybiedig yn 
y galw gan deithwyr am wasanaethau trên yng Nghymru dros y 10 
mlynedd nesaf. Ymhlith yr argymhellion y cytunwyd arnynt o'r adroddiad y 
mae: 

 
• Ailddyblu'r trac sengl rhwng Wrecsam a Chaer, ac uwchraddio'r 

signalau yn y Fenni er mwyn gallu darparu trenau amlach a gwella 
amseroedd teithio rhwng y gogledd a'r de. 

 
• Rhagor o seilwaith, gan gynnwys platfformau newydd yng 

Nghaerdydd Canolog, Pontypridd a Chaerffili er mwyn hwyluso'r 
weledigaeth hirdymor o 16 trên ar bob awr frig ar hyd rhwydwaith 
Cymoedd y De.  

 
• Gorsafoedd newydd yn Llan-wern ac Enau'r-glyn, i wasanaethu 

datblygiadau preswyl yn yr ardaloedd hyn.  
 

• Ailosod traciau dwbl yn Nhre-gŵyr er mwyn gwella perfformiad a 
chapasiti gwasanaethau trên y gorllewin.  

 
6. Mae'r cynlluniau hyn yn cael eu datblygu o dan fy Mlaenraglen Rheilffyrdd 

a'r Cynllun Trafnidiaeth Cenedlaethol.  
 
 
Datganiad Allbynnau Lefel Uchel 
 
7. Cyhoeddwyd y Datganiad Allbynnau Lefel Uchel (HLOS) gan yr Adran 

Drafnidiaeth yn 2007. Mae'n diffinio lefel y cyllid a'r buddsoddiad newydd 
yn seilwaith rheilffyrdd y DU rhwng mis Ebrill 2009 a mis Mawrth 2014 - a 
elwir yn Gyfnod Rheoli 4.  Roedd yn dilyn cyhoeddi Asesiad Cynllunio 
Rheilffyrdd Cymru, a chafodd ei ddylanwadu ganddo. Datganiad cynllunio 
20 mlynedd oedd hwn, ar gyhoeddwyd ar y cyd rhwng Llywodraeth 
Cynulliad Cymru a'r Adran Drafnidiaeth. Roedd yn ragflaenydd i 
Strategaeth Defnyddio Llwybrau Cymru. 

 
8. Cydweithiodd Llywodraeth Cynulliad Cymru yn agos â'r Adran Drafnidiaeth 

ar y Datganiad Allbynnau Lefel Uchel. Darparwyd cyllid ychwanegol gan yr 
Adran Drafnidiaeth i Network Rail er mwyn gwella capasiti a gallu'r 
seilwaith yng nghyffiniau Caerdydd er mwyn darparu hyd at 16 o drenau ar 
bob awr frig ar rwydwaith brysur y Cymoedd.  



 
 
9. Bydd buddsoddiad arall gan Lywodraeth Cynulliad Cymru, yn gysylltiedig â 

rhaglen adnewyddu signalau Network Rail ar gyfer ardal Caerdydd, yn 
sicrhau 45% o gynnydd yng nghapasiti gwasanaethau'r Cymoedd ar yr 
oriau brig erbyn 2015. Mae hyn yn cynnwys gwasanaethau gwennol 
newydd ar hyd coridorau Rhymni a Dyffryn Taf, fel y cyhoeddais yn fy 
Natganiad Cabinet ar 2 Mehefin 2008. Mae hwn yn becyn o welliannau i'r 
seilwaith, gwerth dros £30 miliwn, a fydd yn cael ei gyflawni ochr yn ochr â 
phrosiect Adnewyddu Signalau Ardal Caerdydd, gwerth £200 miliwn, gan 
Network Rail. Rydym hefyd yn gweithio gyda'r Adran Drafnidiaeth i 
ddatblygu cynlluniau i fynd i'r afael â'r cyfyngiadau ar gapasiti ar y 
gwasanaethau o Gymru i Birmingham. 

 
Y Tu Hwnt i Gyfnod Rheoli 4 (2014+) 
 
10. Cynrychiolir Llywodraeth Cynulliad Cymru ar y grŵp cynllunio ar gyfer y 

cyfnod HLOS nesaf (2014-2019) a byddwn yn dal ati i ddadlau'n gryf o 
blaid parhau i fuddsoddi yng Nghymru.   

 
11. Gan gydweithio'n agos â'r Adran Drafnidiaeth a Network Rail, rydym yn 

archwilio'r cyfleoedd i wella rhagor ar y seilwaith rheilffyrdd.  Mae hyn yn 
cynnwys rhaglen drydaneiddio'r Adran Drafnidiaeth ar gyfer Prif Reilffordd 
y Great Western rhwng Paddington ac Abertawe, gosod traciau cyflym 
newydd yng Nghymru ac edrych ar y cyfle i ailagor hen reilffyrdd neu 
reilffyrdd segur lle mae gwely'r trac yn dal ar y llawr. Byddwn yn edrych ar 
hyn yn gynaliadwy ac yn holistig. Byddwn yn nodi cyfleoedd i adeiladu 
rheilffyrdd ysgafn ac yn edrych sut y gallwn integreiddio mentrau cerdded 
a beicio a chyfleusterau parcio a theithio yn y cynigion hyn. 

 
12. Dull cam wrth gam o wella'r seilwaith bresennol yw hwn, gan gynnwys ei 

thrydaneiddio, cyn ystyried adeiladu rheilffyrdd newydd. 
 
13. Byddwn yn gwella'r gwasanaethau presennol i deithwyr rhwng De Cymru a 

Llundain mewn tri cham, drwy leihau amseroedd siwrneiau, trydaneiddio'r 
rhwydwaith rheilffyrdd presennol, a gosod traciau cyflym newydd sy'n 
galluogi trenau i deithio dros 300km yr awr.  

 
14. Mae'r Cynllun Trafnidiaeth Cenedlaethol yn cynnwys fy ymrwymiad i 

gyflwyno gwasanaeth bob awr ar Reilffordd y Cambrian erbyn 2011. 
 
15. Ceir rhagor o enghreifftiau isod.  
 
Trydaneiddio  
 
16. Roeddwn yn falch iawn â chyhoeddiad yr Adran Drafnidiaeth ym mis 

Gorffennaf y bydd Prif Reilffordd y Great Western yn cael ei thrydaneiddio 
mor bell ag Abertawe. Mae hyn yn dilyn misoedd o drafodaethau a 
negodiadau rhwng Llywodraeth Cynulliad Cymru a'r Adran Drafnidiaeth er 
mwyn cyflawni'r amcan pwysig hwn.  



 
17. Rwy'n credu y dylai pob llwybr amgen ar gyfer Prif Reilffordd y Great 

Western gael ei drydaneiddio ar yr un pryd, ac y dylid cynnal rhaglen dreigl 
arall i drydaneiddio pob rheilffordd i mewn ac allan o Gymru unwaith y 
bydd y gwaith hwn ar ben. Un o'r prif flaenoriaethau yma fydd trydaneiddio 
rhwydwaith brysur y Cymoedd i mewn i Gaerdydd.  Byddaf yn trafod hyn 
ymhellach â'r Arglwydd Adonis.  

 
Rheilffyrdd Cyflym  
 
18. Rwy'n croesawu'r Astudiaeth Rheilffydd Newydd ddiweddar gan Network 

Rail, a oedd yn argymell rhoi mwy o ystyriaeth i'r llwybr ar hyd arfordir 
gorllewinol Prydain. Mae Birmingham, Manceinion a Warrington oll â 
chysylltiadau rheilffordd da â gogledd a chanolbarth Cymru. Byddai'r 
rheilffordd gyflym hon yn rhyddhau capasiti ar brif reilffordd bresennol 
arfordir gorllewinol Prydain ar gyfer gwell gwasanaethau i gludo teithwyr a 
nwyddau, a mwy o wasanaethau o'r fath.  

 
19. Rwyf wedi datgan yn y gorffennol y dylai unrhyw reilffordd gyflym ar hyd 

arfordir gorllewin Prydain gynwys cysylltiadau â Chaer a Gogledd Cymru 
er mwyn cynnig cyfleoedd am siwrneiau cyflymach o Ogledd Cymru i 
Lundain ac ymlaen i Ewrop. Rwyf eisoes wedi trafod hyn â'r Arglwydd 
Adonis a byddaf yn trafod hyn ymhellach yn fy nghyfarfod rheolaidd nesaf 
ag ef, er mwyn gwneud yn siŵr bod pob rhan o Gymru yn elwa ar unrhyw 
reilffordd gyflym newydd. Bydd gostwng amseroedd teithio o Gymru i 
Lundain yn dwyn manteision anferthol i economi Cymru. 

 
20. Rydym yn cydnabod manteisio pwysig economaidd, amgylcheddol a 

chymdeithasol rheilffyrdd trydan cyflym, ac rydym wedi gofyn i Network 
Rail gynnal astudiaeth o goridor trafnidiaeth De Cymru i Lundain fel rhan 
o'i fenter "Rheilffyrdd Newydd". Cefais gyfarfod â Network Rail ym mis 
Hydref 2009 i drafod cynnydd yr astudiaeth hon, a fydd yn cael ei 
chwblhau yn gynnar yn 2010. 

 
21. Ar 8 Rhagfyr eleni byddaf hefyd yn cwrdd â Syr David Rowlands, 

cadeirydd High Speed 2, y cwmni y mae Llywodraeth y DU yn berchen 
arno ac sy'n cydweithio'n agos â Network Rail i ddatblygu cynigion ar gyfer 
rheilffyrdd cyflym newydd. Byddaf yn cyflwyno achos i Lywodraeth y DU 
fuddsoddi mewn rheilffyrdd cyflym o Dde a Gogledd Cymru i Heathrow a 
Llundain. Tra mai cyfle i'r tymor hir yw hwn, byddaf serch hynny yn 
cyflwyno'r achos nawr i Lywodraeth y DU barhau i fuddsoddi yn y 
prosiectau pwysig hyn sy'n croesi'r ffin. 

 
Coridorau Rheilffyrdd Newydd  
 
22. Rwyf yn comisiynu astudiaeth ddichonoldeb gan Network Rail i edrych ar 

ailagor nifer o reilffyrdd segur yng Nghymru. Bydd yr astudiaeth yn 
cynnwys rheilffyrdd rhwng Bangor a Llangefni, ac Aberdâr a Hirwaun.  

 
Gwella Gorsafoedd  



 
23. Caiff y Rhaglen Genedlaethol i Wella Gorsafoedd (NSIP) ei hariannu gan 

yr Adran Drafnidiaeth a'i chyflawni gan Network Rail. Yng Nghymru, caiff ei 
rheoli gan Grŵp Cyflenwi Lleol sy'n cynnwys Network Rail, ATW a 
Llywodraeth Cynulliad Cymru.  Y nod yw darparu gwell cyfleusterau a fydd 
o fantais i deithwyr sydd eisoes yn defnyddio'r trenau ac yn denu teithwyr 
newydd. Rwyf yn buddsoddi £1 miliwn y flwyddyn yn y rhaglen dros y tair 
blynedd nesaf.  

 
24. Rydym hefyd yn datblygu rhaglen "NSIP+". Nod y rhaglen hon yw denu 

arian Cydgyfeirio Ewropeaidd i wella'n sylweddol ar hyd a lled y rhaglen 
wreiddiol. Yn benodol, y gobaith yw darparu gorsafoedd mwy hygyrch a 
sicrhau synergedd â rhaglenni adfywio.  

 
25. Mae'r rhaglen NSIP yn cynnwys y Cynllun Mynediad Haws, a gafodd ei 

dreialu gyntaf yn Harrington, Cumbria. Yng Nghymru, mae'r cynllun yn 
cael ei dreialu yn Aberdyfi gyda chyllid gan Lywodraeth Cynulliad Cymru 
drwy bartneriaeth â Network Rail a Threnau Arriva Cymru, a bydd yn cael 
ei osod cyn bo hir. Fel a nodwyd yn yr ymgynghoriad ar y Cynllun 
Trafnidiaeth Cenedlaethol, bydd Gorsaf y Fali hefyd yn cael ei gwella yn y 
modd hwn yn gynnar yn 2010. Bryd hynny, rwy'n gobeithio y bydd modd 
imi gyhoeddi rhaglen ehangach ar draws y rhwydwaith rheilffyrdd gwledig. 
Rwyf wrth fy modd â'r rhaglen hon, y mae Cymru yn arwain y gad arni.  

 
Cyllid Mynediad i Bawb  
 
26. Rydym hefyd yn cydweithio'n agos â'r Adran Drafnidiaeth, Network Rail a 

Threnau Arriva Cymru i wella hygyrchedd gorsafoedd yng Nghymru fel 
rhan o raglen Mynediad i Bawb: Cynlluniau Bach yr Adran Drafnidiaeth. 
Un enghraifft yw'r lifft sy'n cael ei gosod ar Blatfform Sero yng ngorsaf 
Caerdydd Canolog eleni. Mae llawer o orsafoedd eisoes wedi elwa ar 
welliannau bach tebyg, gan gynnwys cysgodfeydd a byrddau gwybodaeth 
electronig modern. Mae Llywodraeth Cynulliad Cymru wedi darparu arian 
cyfatebol er mwyn sicrhau gwelliannau sy'n rhoi'r gwerth gorau am arian.  

 
27. Hefyd, mae arian Mynediad i Bawb: Gorsafoedd Mwy ar gael. Ers i'r Adran 

Drafnidiaeth gychwyn y cynllun hwn yn 2006, mae arian wedi cael ei 
neilltuo ar gyfer sawl prosiect yng Nghymru. Dyma hwy: Prestatyn a'r 
Fenni (cymeradwywyd yn 2006), Pen-y-bont ar Ogwr a Wrecsam 
Cyffredinol (cymeradwywyd yn 2007), a Chastell-nedd a Chyffordd Twnnel 
Hafren (cymeradwywyd yn 2008). 

 
28. Mae'r cynlluniau pwysig hyn wrthi'n cael eu datblygu a byddaf yn trafod 

hynt y cynnydd hwn gyda'r Arglwydd Adonis yn ein cyfarfod rheolaidd 
nesaf.  

 
Cludo Nwyddau ar y Rheilffyrdd  
 
29. Mae fy Nghynllun Trafnidiaeth Cenedlaethol yn ymrwymo i gludo nwyddau 

mewn modd mwy cynaliadwy drwy annog gwneud hynny ar y rheilffyrdd yn 



hytrach na'r ffyrdd. Ein nod yw cyflawni'r newid moddol hwn pan fo modd 
sicrhau manteision amgylcheddol. Mae ein Grant Cyfleusterau Cludo 
Nwyddau yn helpu i dalu'r costau ychwanegol a allai fod ynghlwm â chludo 
nwyddau ar y rheilffyrdd. Rydym wrthi'n gweithio ar nifer o brosiectau 
cludo nwyddau ar y rheilffyrdd yn y de a'r gogledd, gan gynnwys gyda 
darpar geiswyr am y grant hwn. 

 
30. Er 2001 rydym wedi darparu £4.8 miliwn drwy'r Grant Cyfleusterau Cludo 

Nwyddau, a fydd yn galluogi cludo 6 miliwn tunnell o nwyddau ar y 
rheilffyrdd ac yn golygu 5.8 miliwn o deithiau lorïau y flwyddyn.  

 
Datblygiadau Cenedlaethol yng Nghymru   
 
Cynllun Trafnidiaeth Cenedlaethol   
 
31. Ym mis Gorffennaf cyhoeddais Gynllun Trafnidiaeth Cenedlaethol Cymru 

yn destun ymgynghoriad. Bydd y cynllun hwn yn llywio'r gwaith o 
ddatblygu system drafnidiaeth wirioneddol integredig yng Nghymru, ac 
rwy'n ystyried bod y rheilffyrdd yn elfen allweddol o'r cynllun hwn. Fy nod 
yw sicrhau system drafnidiaeth sy'n addas ar gyfer yr unfed ganrif ar 
hugain, ac mae'r cynllun yn seiliedig ar dair egwyddor: 

 
- cwrdd â'r galw am fwy o hygyrchedd, a fydd yn galluogi'r twf 

economaidd a'r gwell ansawdd bywyd rydym yn ei geisio ar gyfer pobl 
Cymru. 

 
- symud cludiant tuag at drywydd mwy cynaliadwy a digarbon, gyda 

gweledigaeth o rwydwaith ddigarbon. 
 

- defnyddio cyllid trafnidiaeth yn fwy effeithiol yn sgil y pwysau sydd 
fwyfwy ar bwrs y wlad. 

 
Mae'r Cynllun yn bwrw ati â'n gweledigaeth hirdymor ein strategaeth 
drafnidiaeth, "Cysylltu'r Genedl", ac yn manylu sut y byddwn yn mynd ati dros 
y pum mlynedd nesaf. Mae hyn wedi ei nodi mewn manylder ar gyfer y 
rheilffyrdd yn y tabl yn Atodiad A. Un cynllun blaenllaw yw’r gwelliannau 
seilwaith sydd eu hangen i gael gwared ar y dagfa rhwng Wrecsam a Chaer 
er mwyn sicrhau mwy o gapasiti a siwrneiau cyflymach rhwng y gogledd a’r 
de. Mae hyn yn cynnwys y gallu i anfon y gwasanaeth cyflym newydd, y 
Gerallt Gymro, drwy Wrecsam, ac rwyf wedi ymrwymo i sicrhau hynny. Mae’r 
coridor o’r gogledd i’r de yn allweddol bwysig ac rwy’n awyddus i archwilio 
pob un o’r opsiynau ar gyfer coridorau trafnidiaeth modern a chynaliadwy. 
 
Trefi Teithio Cynaliadwy  

 
32. Rydym yn gweithio, i gychwyn, gyda Chyngor Dinas Caerdydd i 

drawsnewid y ffordd y mae pobl yn teithio i Gaerdydd ac o'i chwmpas. Mae 
hon yn raglen hirdymor a fydd yn cynnwys gwasanaeth bws gwennol am 
ddim yng nghanol y ddinas, cyfleusterau parcio a theithio a gwell llwybrau 



cerdded a beicio. Rydym hefyd yn edrych ar opsiynau ar gyfer 
gwasanaethau bws sydyn a rheilffyrdd ysgafn. 

 
33. Yn sgil hynny byddwn yn ceisio datblygu tri yn rhagor o drefi teithio 

cynaliadwy sydd wedi'u cysylltu ag aneddiadau allweddol eraill, a byddaf 
yn gwneud cyhoeddiad yn nes ymlaen eleni. 

 
Cynlluniau Rhanbarthol  
 
34. Byddwn yn cydweithio'n agos â rhanddeiliaid allweddol yn y diwydiant er 

mwyn cyflawni'r Cynllun Trafnidiaeth Cenedlaethol, sy’n adeiladu ar y 
Flaenraglen Rheilffyrdd. Bydd y cynlluniau seilwaith rheilffyrdd yn cael eu 
cyflawni'n ganolog gan Lywodraeth Cynulliad Cymru, ond y bwriad yw y 
bydd cynlluniau cyfnewidfeydd sy'n cynnwys gorsafoedd yn cael eu 
datblygu o dan y Cynlluniau Trafnidiaeth Rhanbarthol ac rydym wrthi’n 
ystyried y trefniadau ar gyfer cyflawni hyn.  Yn ddiweddar, ariennais nifer o 
welliannau parcio a theithio ar gyfer gorsafoedd ar hyd rheilffyrdd Dyffryn 
Taf a Rhymni, gyda chymorth grant Cydgyfeirio. 

 
35. Mae pob consortiwm trafnidiaeth bellach wedi cyflwyno ei Gynllun 

Trafnidiaeth Rhanbarthol. Mae'r rhain bellach yn cael eu hasesu a byddant 
wedi eu cwblhau erbyn diwedd y flwyddyn. Bydd y pedwar Cynllun 
Trafnidiaeth Rhanbarthol yn cychwyn fis Ebrill nesaf.  

 
36. Hefyd, rydym yn cwrdd â Gweithrediaethau Cludo Teithwyr Lloegr, ynghyd 

â'r Adran Drafnidiaeth, yn y Fforwm Drawsffiniol. Mae'r Fforwm hwn yn 
gyfle i'r Gweithrediaethau drafod materion sy'n berthnasol i fasnachfraint 
Rhanbarth Cymru a'r Gororau yn uniongyrchol â Llywodraeth Cynulliad 
Cymru a'r Adran Drafnidiaeth. Mae'r Fforwm wedi cefnogi estyn 
Rheilffordd y Cambrian o Birmingham New Street i Faes Awyr 
Rhyngwladol Birmingham, a chychwynnodd y gwaith hwn fis Rhagfyr 
diwethaf. Mae hefyd yn cefnogi estyn gwasanaethau o Fanceinion i Faes 
Awyr Manceinion, sydd dan drafodaeth ar hyn o bryd.  

 
37. Rwy'n croesawu'r cyfle i drafod y papur hwn gyda chi ar 21 Hydref. 
 
 
 
 
 
 
 
 
 
 
 
 
 
 
 



Atodiad A 
 

National Transport Plan (NTP) Rail Schemes  
 

Scheme Position  
Stepping Heights 
Improvement Pilot Scheme 
(First pilot in Aberdyfi, 
second pilot at Valley 
station on Anglesey) 

• Pilot project in partnership with Network Rail and ATW to 
address low platforms at stations at smaller rural stations. 
Being trialled at Aberdyfi station.  

• Scheme under way.  Valley station for completion early 
2010.  Further programme across rural rail routes under 
preparation. 

National Stations 
Improvement Programme 

• Providing £1m a year over the next 3 years to enhance 
stations. 

• NSIP+ programme in development to significantly enhance 
the scope and coverage of the programme.  

Rolling Stock 
Refurbishment / new trains 

• Already provided additional rolling stock, which has 
considerably reduced peak overcrowding on busiest routes 
and enabled new services such as the Merthyr half-hourly 
services.  

• Committed to providing new rolling stock. 
 

Improve provision for 
bicycles on new and 
existing trains 

• This will depend on new rolling stock. 
• Interchange and walking and cycling provision a key aim of 

the NSIP+ programme. 
Continued support for Y 
Gerallt Gymro – Holyhead – 
Cardiff fast service from 
December 2008 
 

• Express service started on 15 December 2008. Improved 
journey time of approx 30 minutes. 

• Committed to infrastructure improvements to further reduce 
journey time, provide for additional services and provide a 
route for the express via Wrexham. 

 
Develop plans to enhance 
the capacity of the 
infrastructure between 
Shrewsbury and Chester 
via Wrexham, (including 
Wrexham – Chester 
redoubling (Saltney 
Junction)) 

• Funded Network Rail to deliver improved infrastructure, 
including the Wrexham – Chester section of single track and 
signalling improvements. 

• SCIF funding allocated for this - (£27m over 3 years).   

Create additional platforms 
at Pontypridd, Caerphilly 
and Barry 

• Work starting by 2014 in parallel with Cardiff resignalling. 
• Will provide for potential increase in peak frequencies. 

Half-hourly service 
Rhymney  - Bargoed (and 
on to Cardiff) and a new 
station at Energlyn; and 
half-hourly services to / 
from Maesteg 

• Track and signalling improvements including a new passing 
loop at Tirphil will enable half-hourly trains between Bargoed 
and Rhymney and a new Energlyn Station could be 
completed in advance of this. 

• Maesteg – Bridgend half hourly scheme under final stages 
of feasibility study. 

Work with Network Rail to 
redouble the railway line 

• SCIF allocated for re-doubling line (£20m over next 3 years). 
Network Rail undertaking detailed development work. 



between Gowerton and 
Loughor 
Introduce half-hourly 
services on the Vale of 
Glamorgan line 

• Will facilitate access to Cardiff Airport via Rhoose Station 
• Feasibility study under way.  

Electrification of the Great 
Western Main Line as far as 
Swansea 

• Pleased at the DfT announcement of London Paddington – 
Swansea electrification. 

• I am pressing the case for further electrification of Welsh 
railway lines. 

Newport Rail Station 
Development 

• I am investing £8.5m (Network Rail £13.5m) – will be 
complete by Ryder Cup 

Gaer Junction • £2.6m investment to install a connection at Gaer Junction 
and improve the signalling between Gaer Junction and Park 
Junction. 

• Due to complete by October 2010 
Ebbw Vale Town Station • Feasibility study of extending line to include a possible new 

station in Ebbw Vale Town – report received and under 
consideration.  

• Further announcement shortly. 
Cambrian mainline 
additional services 

• NTP commitment - by 2011 
• An hourly pattern between Aberystwyth and Shrewsbury will 

be possible once infrastructure improvements and the 
European Traffic Management System signalling upgrade 
are completed from next year. 

Develop plans for additional 
services on the Heart of 
Wales Line 

• Working with Heart of Wales Forum to look at the business 
case and feasibility. 

• Forum had rejected proposal for more frequencies, which 
would not have run the full length of the line to Swansea and 
alternative options under consideration. 

• Concessionary fares rail pilot scheme reintroduced from 
October 2009 for the winter period. 

 


